
Tamanut ammasumik tusarniaanerni ammanerunissap qulakkeerneqarnissaanik Naalakkersuisut 
peqquneqarnissaannik Inatsisartuni aalajangiiffigisassatut siunnersuut. Minnerpaamik 
tusarniaanernut najoqqutassanik tamanit pissarsisinnaanisssaat qulakkeerneqassaaq 
(Inatsisartunut ilaasortaq/Medlem af Inatsisartut Múte Bourup Egede, Inuit Ataqatigiit) 
 
Siumumiik siunnersuuteqartup tunngavilersuutaai paasilluarlungit qaqitaanut qutsavingaarput. 

Siumumiillu imaattumik oqaaseqarfigissavarput, 

Inuiaqatigiinni tamat oqartussaaqataanerat atuuttoq atuuttuaannassaaq, 

Ukiuni qaagiuttuni maannalu atuuttuni susassaqartunut inuiaqatigiinnut nunamullu aammalu 

pisuussutitsinnut tunngassuteqartunik inatsisitingut aammalu nalunaarutitigut il.il. 

allannguisoqassatillugu tusarniaasussaatitaaneq atuuttoq Siumumit attatiinnassagipput 

isumaqarpungut. 

Uanilu siunnersuummi tamanut ammasumik tusarniaanerit ammanerunissaannik aaliagiiffigisassaq 

Siumumi isumaqarpungut atuutereersoq atuuttuaannassasorlu, 

Aammalu tusarniaasarnerit saniatingut inuiaqatigiit nunami siammasissumik inoqarfeqartumi 

inissimanitta malitsigisaanik inatsisitingut annertuunik imaluunniit inuiaqatigiinnut 

sunniuteqartunik allannguisoqartussaatillungu Kommune-mi innuttaasut ornittuarneqartarnerat 

Pitsaasuusoq Siumumi isumaqarpungut, taamaattuaannartariaqartorlu. 

Taamaattumik Siunnersuummi pineqartut ullumikkut atuutereermata Siumumiik siunnersuut 

annerusumik oqaaseqarfiginangu, tusaatissatut tinguarput. 

 

Karl-Kristian Kruse 

